
Gwerthusiad beirniadol a nodi’r camau addysgu a 

dysgu nesaf sy’n canolbwyntio ar astudiaeth achos 

dysgwr unigol neu grŵp o ddysgwyr, sy’n seiliedig 

ar ddigwyddiad beirniadol a arsylwyd. 

 

Mae angen addysg yr 21ain ganrif ar fyd yr 21ain ganrif. Yn 2015, cyhoeddwyd adroddiad gan 

yr Athro Graham Donaldson lle awgryma ailwampio’r system addysg yng Nghymru er mwyn 

greu system modern sy’n rhoi’r plentyn yn ganolog. Seiliedir syniadau Donaldson ar gyfer 

diwygio’r system addysg yng Nghymru ar ddatblygiad cyfannol y plentyn; hynny yw, addysg y 

person fel endid cyfan yn hytrach na’r person fel casgliad o rannau a addysgir ar wahân 

(Mahmoudi et al, 2012). Gellir dadlau cafodd Donaldson ei ysbrydoli gan yr Adroddiad gan 

Plowden, a gyhoeddwyd ym 1967, a oedd yn canmol y syniad o ‘addysg plentyn-ganolog’ ac 

yn cadarnhau’r canlynol: “At the heart of the educational process lies the child” (CACE Lloegr, 

tud. 7). Pwrpas yr ymchwil yma, yn unol â rôl yr ymarferydd addysgol, oedd ceisio deall y 

dysgwr, neu pwy sy’n cael ei ddysgu, a nodi’r camau nesaf bosib o fewn eu haddysg, gan 

fyfyrio ar yr hyn ag arsylwyd yn y dosbarth. Cyflawnwyd yr hyn gan ddefnyddio astudiaethau 

achos a digwyddiadau beirniadol, sef digwyddiadau a wnaed yn ‘feirniadol’ gan y feirniadaeth 

iawn ohonynt (Tripp, 2011; Joshi, 2018). Gwelir y rhain yn effeithiol o fewn ymarfer myfyriol 

athrawon gan eu bod yn caniatáu ymchwil fanwl i’r rhesymau a gynhyrchwyd teimladau cryf 

am y digwyddiad gwreiddiol (Mohammed, 2016, tud. 25). Canolbwyntir yr astudiaeth achos a 

archwilir ar ddigwyddiad penodol, ac ar y cyfan myfyrir ar y fethodoleg, beirniadir a gwerthusir 

y digwyddiad trwy ystyried y llenyddiaeth gysylltiedig, ac i gloi, cynigir y camau addysgu nesaf 

ynglŷn â’r digwyddiad a sut ellir dylanwadu ar arfer yn y dyfodol. 

 

Yr Arsylwi 

Defnyddiwyd yr arddull ansoddol oherwydd crëir ansawdd naturiol i’r wybodaeth a gasglwyd 

(Burton a Bartlett, 2009; Kumar, 2011). Cytuna Bell a Waters (2018) y mae ymchwilwyr 

ansoddol am ddeall sut yn union y mae unigolion yn weld y byd o’u chwmpas, sy’n addas am 

geisir dadansoddi sut weler y disgyblion eu byd dysgu a sut maent yn dysgu. Ymhellach, 

mae’n galluogi’r ymchwilydd i adfyfyrio ar ei brofiad arsylwi, sef nod yr ymchwil ar y cyfan (Bell 

a Waters, 2018). Tra pwysleisiwyd Bell a Waters y manteision perthnasol yma, esgeulusir un 

anfantais briodol. Aralleiria Cohen, Manion a Morrison (2007) waith Bernstein (1974) lle 

cynigiwyd yr anfantais ganlynol: “the very process whereby one interprets and defines a 

situation is itself a product of the circumstances in which one is placed” (Cohen et al., 2007, 

tud. 44). Syniad y rhain yw mai’r ansoddol yn creu darlun anghyflawn ac felly nad yw’n 

gynrychioliad gorau o’r sefyllfa. Serch pryder dilys Bernstein (Cohen et al., 2007, tud. 44), yr 

arddull ansoddol oedd fwyaf priodol oherwydd y math o ddull a defnyddiwyd. 

Penderfynwyd defnyddio’r dulliau astudiaethau achos ac arsylwi gan gyfranogi dros 

sosiogramau, sy’n gallu fod yn annibynadwy oherwydd mae ffiniau perthnasau plant yn newid 

yn gyson (Wall, 2011), a’r modd vignette, sy’n debygol o seilio ei chanfyddiadau ar 

sefyllfaoedd damcaniaethol dan reolaeth ac nid ar arsylwadau o sefyllfaoedd go iawn a 

naturiol, fel y dymunwyd o’r ymchwiliad yma (Stravakou a Lozgka, 2018), am sawl rheswm. 

Defnyddir astudiaethau achos yn rheolaidd o fewn y maes yma am alluogir yr ymchwilydd i 

gynhyrchu ystodau ymchwil manwl yn seiliedig ar un achos (Cohen et al., 2007; Burton a 

Bartlett, 2009; Kumar, 2011). Ymhellach, darparir profiad unigryw o arsylwi pobl o fewn 

sefyllfaoedd go-iawn (Cohen et al., 2007, tud. 253). Defnyddiwyd astudiaeth achos yma er 

mwyn dadansoddi digwyddiad penodol yn feirniadol, a elwir yn ‘digwyddiad beirniadol’. Eglura 

Tripp (2011) y mae ‘ddigwyddiad beirniadol’ yn gallu fod yn hollol ddi-nod oherwydd 

beirniadaeth yr ymchwilydd ar y digwyddiad sy’n ei droi’n digwyddiad beirniadol (tud. 8). 

Defnyddiwyd digwyddiad hollol gyffredin ar gyfer yr ymchwiliad yma er mwyn ymchwilio’n 

ddwys i mewn i’r rhesymau ‘pam’ y digwyddodd. 

 Defnyddiwyd y strategaeth arsylwi trwy gyfranogi, lle ymglymwyd yr ymchwilydd i 

ddiwylliant y dosbarth (Kawulich, 2005; Kumar, 2011), er mwyn casglu’r cynhyrchu’r 

digwyddiad beirniadol. Penderfynwyd ar y dull yma oherwydd, fel noda Llywodraeth Cymru 

(2008), gellir darganfod llawer iawn am batrymau dysgu plant trwy arsylwi ei ddysgu o fewn yr 

ystafell dosbarth, ac hefyd mae’n galluogi athrawon i ddod i adnabod anghenion ychwanegol 

ac amrywiol eu plant ac i addasu eu cwricwlwm yn seiliedig ar y wahaniaethu yma (tud. 4). 

Ymhellach, mae’r dull yn effeithiol oherwydd gellir darganfod llawer wrth gyfathrebu’n 

uniongyrchol gyda’r pynciau prawf dynol (Guest et al, 2013, tud. 75). Hefyd, er mwyn casglu’r 

wybodaeth a oedd angen, roedd yn hanfodol sicrhau nad oedd y plant yn ymwybodol tu hwnt 

o’r newidiad yn eu strwythur dysgu arferol. Cyflawnwyd hyn, felly, er mwyn osgoi’r effaith 

Hawthorne, sef adweithedd rhyfeddol lle mae’r pynciau prawf yn addasu eu hymddygiad yn 

ymwybodol neu’n isymwybod wrth iddynt sylwi’r arsylwad ohonynt (Oswald, Sherratt a Smith, 

2014). Felly, gwnaeth ddod yn ‘cynorthwyydd dosbarth’ am y cyfnod sicrhau ni heintiwyd 

amcanion a chasgliadau’r ymchwiliad. 

Cofnodwyd y canfyddiadau gan ddefnyddio taflenni arsylwi yn seiliedig ar gyfres o 

gwestiynau a chrëwyd gan Fletcher-Wood (2016) (gweler Atodiadau A trwy Ch) lle cofnodwyd 

manylion y gwersi a manylion bras y ‘digwyddiad beirniadol’. Hefyd, defnyddiwyd taflenni BWA 

a chynlluniwyd gan y brifysgol (gweler Atodiadau D trwy F) er mwyn dadansoddi a chofnodi 

manylion pellach y digwyddiadau beirniadol. Ysgrifennwyd am bedwar digwyddiad ar y cyfan 

ond dewisir un yn benodol i drafod (gweler Atodiadau D a Dd). 

 

Yn unol â Phwynt 40 yng Nghanllaw BERA (2018, tud. 21), disodlir yr holl enwau gwirioneddol 

gyda ffugenwau er mwyn sicrhau preifatrwydd a chyfrinachedd y cyfranogwyr. Yn 2016, 

nododd Estyn yr oedd Ysgol ‘X’ yn “ysgol benodedig Gymraeg” (t. 1) a chyfanswm y disgyblion 

llawn-amser oedd 312; ond, cydnabyddir newid y nifer i 398 o blant ers yr arolygiad. Roedd 

10% o ddisgyblion Ysgol ‘X’ ar y gofrestr anghenion dysgu ychwanegol yn 2018, llai na’r 

cyfartaledd cenedlaethol (16.2%) a chyfartaledd yr awdurdod lleol (14.4%) (Fy Ysgol Leol, 

2019), ond yn 2016 doedd  gan dim un disgybl datganiad o anghenion dysgu ychwanegol 

(Estyn, 2016, tud. 1). Rhwng 2016 a 2018, roedd yna tua 11% o blant yn derbyn prydau ysgol 

am ddim (Estyn, 2016, tud. 1; Fy Ysgol Leol, 2018). Yn ogystal â hynny, noda mai dim ond 

28% o blant oedd yn siarad Cymraeg adref tra daeth 72% o’r disgyblion o deuluoedd lle 

siaradent Saesneg fel eu prif iaith (Estyn, 2016, tud. 1). 

Arsylwyd dosbarth cymysg blwyddyn 1 a 2, Dosbarth ‘Y’, lle cyfanswm y disgyblion 

oedd 30 a dim ond un plentyn yn y dosbarth oedd â datganiad ffurfiol o anghenion ychwanegol. 

Yn Nosbarth ‘Y’, un athrawes ac un cynorthwyydd dosbarth sydd. Pob gwers mae yna un i 

ddwy dasg ffocws ac mae’r disgyblion yn rhydd i symud rhwng tua wyth i 10 o heriau lle, yn 

dilyn Fframwaith y Cyfnod Sylfaen, pwysleisiwyd dysgu trwy chwarae a phrofiadau 

(Llywodraeth Cymru, 2015, tud. 3). Gwelir tebygrwydd wrth gymharu’r Fframwaith yn erbyn 

dyluniad Donaldson lle dadlau mae’r Athro yn gweld arwyddocâd eang o fewn arferion y 

Cyfnod Sylfaen ac o fewn syniadau Jean Piaget, dylanwadwr mwyaf y syniad o ddatblygu 

plentyn neu berson ifanc fel “solitary scientist” sy’n cymryd cyfrifoldeb o’i ddysgu ei hunan 

(DeVries, 1997, p.4). 

 

Cysegrwyd yr Athro Donaldson pennod gyfan o’i ddogfen diwygio tuag at y Pedwar Diben 

(2015, Pennod 3) lle awgryma mai rhain yw’r pwrpasau mwyaf pwysig o unrhyw gwricwlwm. 

Argymhellwyd y “dylai’r cwricwlwm ysgol gael ei gynllunio fel y bydd yn helpu pob plentyn a 

pherson ifanc i ddatblygu mewn perthynas â dibenion clir a chytûn…” (Donaldson, 2015, tud. 

23) ac yn ôl yr Athro, dylai addysg yng Nghymru hybu’r dibenion canlynol: “Dysgwyr 

uchelgeisiol, galluog... gyfranwyr mentrus, creadigol... ddinasyddion egwyddorol, gwybodus... 

yn unigolion iach, hyderus...” (Donaldson, 2015, tud. 29). Wrth gymharu’r dibenion yma gyda’r 

‘pedwar gallu’ o fewn Cwricwlwm Rhagoriaeth yr Alban (2009), i’r hyn oedd Donaldson yn 

gyfrannwr ohono, gwelir tebygrwydd clir, a gellir dadlau mai’r system gyfannol yma o addysg 

sy’n cydweithio ac yn cydblethu i ddatblygu disgyblion sy’n gyfan, cytbwys ac yn hyderus i fyw 

yn y byd ehangach. 

Arsylwyd y digwyddiad beirniadol ar ddiwrnod cyntaf y cyfnod (gwelwch Atodiadau A 

a B) ond parhaodd ymddygiad y plentyn pwnc trwy’r cyfnod. Wrth i’r wers gyntaf cychwyn, 

roedd y dibenion ‘dysgwyr uchelgeisiol, galluog’ a ‘gyfranwyr mentrus, creadigol’ yn barod ar 

waith trwy’r cynlluniad o dasgau ffocws a heriau (dysgwyr uchelgeisiol), a trwy amser carped 

(gyfranogwyr medrus, creadigol). Dechreuid pob gwers gydag amser carped lle mae’r 

disgyblion yn ateb cwestiynau yn seiliedig ar thema’r tasgau ffocws neu ar faes y wers yn 

benodol (e.e. mathemateg, llythrennedd). Yn y wers a chofnodwyd yn Atodiad A, 

arddangoswyd eu datblygiad fel cyfranwyr medrus a chreadigol trwy gyfrannu at gynlluniad y 

meini prawf llwyddiant llythrennedd (gweler Atodiad A). Dyma le ddechreuodd arsylwad 

Blentyn ‘A’, plentyn ymddangosodd yn dawel yn ystod amser carped ac o ganlyniad roedd o’n 

braidd yn cyfrannu o fewn y gwaith grŵp a chynllunio. Pan ofynnwyd cwestiynau iddo, nid 

oedd ateb ganddo ac roedd angen defnyddio’r dechneg ‘ffonio ffrind’, lle dewisodd plentyn 

arall i ateb, bob tro. Tra roedd y plant eraill yn weithgar yn y broses ddysgu, cafodd sylw 

Plentyn ‘A’ ei dynnu trwy chwarae gyda chareiau plentyn arall neu chwarae dwli yn dawel ar 

y carped tra roedd yr athrawes yn siarad. O ganlyniad, cafodd ei symud sawl waith ac ar un 

adeg i ochor arall y dosbarth lle methodd eistedd yn lonydd am hir. 

Yn ystod ei amser her, ni welwyd Plentyn ‘A’ yn cyflawni un o’r heriau yn gyfan a 

welwyd ef yn symud o un her i’r llall pan gollodd diddordeb yn y dasg. Wrth arsylwi gweddill y 

plant ar yr heriau, gwelwyd mai dim ond Plentyn ‘A’ oedd yn gwneud hyn. Meddyliwyd mai 

diffyg diddordeb oedd hyn, ond pan roedd Plentyn ‘A’ ar y tasgau ffocws, diffyg canolbwyntio 

ymddangosodd fel gwraidd y broblem. Wrth weithio gyda’r athrawes a’r ymchwilydd ger y 

bwrdd, ceisiodd Plentyn ‘A’ codi o’i gadair sawl waith ac nid oedd o’n fodlon cwblhau’r gwaith. 

Roedd yna frwydr i gadw sylw Plentyn ‘A’ ac erbyn y diwedd roedd yna lwyddiant bach i orffen 

y gwaith; ond nid lwyddiant annibynnol oedd ganddo. 

 

Y Llenyddiaeth 

Oherwydd yr hyn a welwyd yn ystod yr arsylwadau, edrychir ar lenyddiaeth yn seiliedig ar 

addysgu plant ag anghenion dysgu ychwanegol (ADY) a’r ddamcaniaeth adeileddiaeth 

gymdeithasol er mwyn gweld sut ellir hybu eu datblygiad fel dinasyddion cyfannol yr 21ain 

ganrif. 

Anghenion Dysgu Ychwanegol (ADY) yw’r term a ddatblygwyd gan Lywodraeth Cymru yn eu 

cynllun diweddar ar gyfer diwygio addysg (Dauncey, 2016). Yn 2014, daeth y system Gymraeg 

ar gyfer Anghenion Addysgol Arbennig o dan adolygiad (Hodkinson, 2015) a ddaeth i ben 

gyda chyhoeddiad 2018 o’r Ddeddf Anghenion Dysgu Ychwanegol a’r Tribiwnlys Addysg 

(Cymru). Bydd newidiadau’r ddeddf, y disgwylir i symleiddio’r system bresennol, yn symud y 

rhai sydd ag anghenion o arferion hirfaith y system Anghenion Addysgol Arbennig (AAA) i’r 

system Anghenion Dysgu Ychwanegol (Llywodraeth Cymru, Deddf Anghenion Dysgu 

Ychwanegol a’r Tribiwnlys Addysg (Cymru): Memorandwm Esboniadol, 2018, 1.1; Lewis, 

2019). Cefnoga’r system newydd addysg plant a phobl ifanc ag ADY hyd at 25 oed 

(Llywodraeth Cymru, 2018, 1.1) ac awgrymir newid yn enw’r system, a arhoswyd yr un fath o 

fewn rhan fwyaf o gyd-destunau ymchwil addysg anghenion ychwanegol (gweler Galloway, 

2018; Cline, 2018), dull modern a chyfannol o gynhwysiant o fewn addysg brif ffrwd yng 

Nghymru, gan ddileu’r hen warthnodau a disodli system nad yw “bellach yn addas at y diben” 

(Llywodraeth Cymru, 2018, 3.1). Diffinia’r Ddeddf Addysg 1996 plant ag ‘anghenion addysgol 

arbennig’ fel y rhain lle mae eu hanawsterau dysgu yn gofyn am ddarpariaethau addysgol 

penodol (Adran 312.1, yn Dauncey, 2016). Amcangyfrifwyd mai gan o leiaf 1 ym mhob 5 o 

blant mewn ysgolion prif ffrwd Gymreig ADY (Dauncey, 2015) ac yn ôl data 2018/19, nid oedd 

gan oddeutu 83.5% ddatganiad swyddogol, sy’n awgrymu naill ai nad oes gan y rhai o dan y 

system bresennol anghenion digon difrifol i warantu datganiad swyddogol o angen, neu fod 

yna problemau sylfaenol, megis arferion helaeth ac aneffeithlonrwydd cyffredinol, o fewn y 

darpariaethau cyfredol (StatsCymru, 2019; Thomas et al., 2019; Lewis, 2019). 

 O ganlyniad i’r anawsterau a ddangosir gan Blentyn ‘A’, archwilir am lenyddiaeth yn 

seiliedig ar Anhwylder Diffyg Canolbwyntio a Gorfywiogrwydd (ADCG), rhwystr i ddysgu a all 

achosi lefelau uwch o ddiffyg sylw a thynnu sylw, gan arwain at dasgau anorffenedig (Douglas, 

1983; Barkley, 1997; American Psychiatric Association, 2013). Mae ADCG yn effeithio ar 8-

12% o blant ledled y byd ac mae’n un o’r anhwylderau mwyaf cyffredin a gafodd ddiagnosis 

mewn plant a phobl ifanc (Biederman a Faraone, yn Crowley, 2017; de Jongh, Wium a 

Basson, 2019). Er bod ADCG yn gyflwr diwahân, gwelir yn fwyaf cyffredin ymhlith bechgyn na 

merched (Survana a Kamath, 2009; Mowlem et al., 2018). Mae Crowley (2017) yn nodi y mae 

diffyg sylw, gwingo ac anawsterau wrth eistedd yn llonydd yn gyffredin ym mhob plentyn ifanc 

o oedran Plentyn ‘A’ (tud. 116), ac mae’r diagnosis o ADCG o fewn 2.2% yn unig o blant a 

phobl ifanc yng Nghymru yn 2018/19 (StatsCymru, 2019) yn awgrymu’r anhawster wrth nodi 

anhwylderau diffyg sylw mewn plant ifanc. Er bod rhai ymchwilwyr meddygol yn dadlau cafodd 

anhwylderau diffyg sylw eu gor-ddiagnosio yn ystod y blynyddoedd diwethaf, o ganlyniad i 

stigma cynyddol o danddiagnosis (Thomas, Mitchell a Batstra, 2013; Manos, Giuliano, a 

Geyer, 2017), pryderwyd y materion penodol hyn gyda goblygiadau ffarmacolegol yn hytrach 

na goblygiadau addysgol diagnosis ADCG. 

 Er cysegrir llawer o’r llenyddiaeth am ADCG ac addysg i gyflawniad a chanlyniadau 

tymor hir yr unigolyn mewn ffiniau ffarmacoleg (Loe a Feldman, 2007; Arnold et al., 2015; 

Harpin et al., 2016), tueddir y llenyddiaeth sy’n ymwneud ag ADCG a chynwysoldeb awgrymu 

y mae diagnosis cynnar a chau’r bwlch rhwng plant annodweddiadol a niwro-nodweddiadol 

yn hanfodol er mwyn sicrhau derbynnir bob plentyn yr un hawl i addysg sy’n eu galluogi i 

gyrraedd eu potensial llawn, fel amlinellwyd Erthyglau 28 a 29 y UNCRC (2010, tud. 9; Basch, 

2011; Hamed, Kauer a Stevens, 2015; Toye, 2019). Fodd bynnag, mae agweddau cadarnhaol 

tuag at gynhwysiant yr un mor hanfodol â chau’r bwlch cyflawniad. Ond, gall meithrin 

teimladau positif tuag at gyflyrau fel ADCG, y gall ei gyd-afiachusrwydd achosi problemau 

ymddygiad eithafol mewn rhai achosion (DuPaul a White, 2006; Saylor ac Amann, 2016), fod 

yn anodd i athrawon, gweithwyr proffesiynol addysg a hyd yn oed cyfoedion ysgol. Amlinella’r 

erthygl gan Toye (2019) yr anawsterau wrth gynnal agweddau cadarnhaol tuag at gynnwys 

plant ADCG ac yn cydnabod y rôl y mae’r bwlch mewn gwybodaeth a thueddiadau blaenorol 

a stigma yn ei chwarae yn elyniaeth y gweithwyr proffesiynol hyn. Ar ben hynny, datgelodd 

astudiaeth o blant 11-12 oed yng Ngorllewin Canolbarth Lloegr gan Law, Sinclair a Fraser 

(2007) elyniaeth rhwng plant niwro-nodweddiadol a’u cyfoedion annodweddiadol, gan 

awgrymu bod yn rhaid gwneud mwy i sicrhau datblygiad cymuned gynhwysol ddim yn 

gwarthnodi ac yn ynysu’r plant hyn oddi wrth eu cyfoedion a’r gymuned ehangach yn y dyfodol. 

Mae amlder plant ag anghenion arbennig mewn ysgolion prif ffrwd yng Nghymru (Dauncey, 

2015) yn awgrymu y gallai dosbarth cyfartalog o 30 o blant fel Dosbarth ‘Y’ fod ag o leiaf 6 o 

blant ag ADY. Mae canlyniadau astudiaeth gan Matthews et al. (2015) yn dangos bod ynysu 

plant yn benodol ag ADCG mewn amgylcheddau dysgu, yn gymdeithasol ac yn academaidd, 

wedi cynyddu eu risg o gael eu hynysu’n gymdeithasol erbyn 12 oed. Gwelir y mae 

cynhwysiant ac ymdeimlad o ‘status quo’ yn bwysig i bob plentyn ac mae teimlo’n ynysig oddi 

wrth gyfoedion yn gallu achosi mwy o anawsterau iechyd meddwl yn ddiweddarach yn eu 

haddysg (Matthews et al., 2015). Felly, mae datblygu cymuned gynhwysol yn yr ysgol gyfan 

a’r ystafell ddosbarth yn hanfodol wrth gefnogi plant sydd â’r anghenion ychwanegol hyn 

(Greene a Mitcham, 2012). 

 

Mae hunanddelwedd academaidd yn hanfodol i ddatblygiad plant ag ADY, yn wybyddol ac yn 

gymdeithasol, a gall ymddygiadau ac ymatebion y plant yma amrywio rhwng bywiogrwydd, 

neilltuad ac arwahanrwydd (Pollard, 2002). Chwaraeir ysgolion rhan allweddol yn y modd y 

mae’r plentyn yn adeiladu ei hunaniaeth academaidd, ac felly mae’n hanfodol i ysgolion dilyn 

a hyrwyddo amgylchedd academaidd cynhwysol (Bruner, 1996). Gellir creu cyd-destun 

cynhwysol mewn ysgolion trwy’r addysgeg adeileddiaeth gymdeithasol. Deillir y damcaniaeth 

yma o’r theori adeileddiaeth wybyddol, dull myfyriwr-ganolog o gyfarwyddo yr oedd Jean 

Piaget yn ddamcaniaethwr arloesol a dylanwadol ohono (Slavin, 2006; Alanazi, 2016). 

Damcaniaethodd Piaget y cyflawnir dysgu pan fydd profiadau dysgu weithredol, nid oddefol, 

yn adeiladu ar wybodaeth flaenorol y dysgwr (Macblain, 2014; Amineh ac Asl, 2015). Gwelodd 

hefyd yr oedd heriau yn seiliedig ar ddatrys problemau yn hanfodol yn natblygiad y dysgwyr 

fel fforwyr annibynnol, a rhyngweithio’r dysgwyr â gweithgareddau a gwrthrychau oedd y ffordd 

y dysgon nhw orau (Wearmouth, 2012; Halpenny a Pettersen, 2013). Er bod rhai yn ystyried 

damcaniaethau Piaget yn effeithiol wrth addysgu plant ag anghenion ychwanegol (Steele, 

2005; Apkan a Beard, 2016), dadlau eraill bod damcaniaethau Piaget yn dod yn broblemus 

oherwydd ei awgrym bod yn rhaid i blant allu cyflawni tasgau sy’n cyfateb i gerrig milltir, megis 

oedi lleferydd a sgiliau echddygol, cyn cychwyn ar dasgau neu heriau cymhleth a chewch 

mewn ystafell ddosbarth y Cyfnod Sylfaen (Kugelmass, 2007). Mae oedi datblygiadol yn 

debygol o ddigwydd mewn plant ag ADCG (Dyck a Piek, 2014), ac felly, fel y noda Kuglemass 

(2007), gall cyrraedd y cerrig milltir hyn gymryd llawer mwy o amser i’w cyflawni i blant ag 

anghenion ychwanegol neu oedi datblygiadol (Choo et al., 2019). O ganlyniad, gallai symud 

ymlaen i’r heriau o fewn yr ystafell ddosbarth annibynnol ymddangos yn amhosibl. 

 Fodd bynnag, cyflwyna adeileddiaeth gymdeithasol dewis arall yn lle rhagdybiaeth 

alluog Piaget. Er roedd gan Piaget ddiddordeb yn sut dylanwadodd iaith ar addysg (Cremin 

ac Arthur, 2014), nid yw ei theori ystyried y buddion a dynnwyd o addysg gydweithredol a 

deialog, syniadau a ehangwyd yn ddiweddarach o fewn y damcaniaethau a ddatblygwyd gan 

Lev Vygotsky, seicolegydd cyfoes Rwsiaidd, a damcaniaethwyr diweddarach fel Leont’ev a 

Bakhtin (Wells, 2002). Arloeswr ac un o’r llunwyr cymdeithasol cyntaf oedd Vygotsky, a thra 

rhannir weithiau ef a Piaget llawer o debygrwydd, megis eiriolaeth ar gyfer amgylcheddau 

dysgu sy’n hyrwyddo cyfoethogi a dysgwyr sy’n archwilio’n weithredol (Wearmouth, 2012; 

Crowley, 2017), canolbwyntiodd ymchwil Vygotsky ar y diwylliant dysgu a sut caiff gwybodaeth 

ei throsglwyddo trwy genedlaethau (Newman a Holzman, 1997; Lourenço, 2012; Cremin ac 

Arthur, 2014). Meddyliwyd Vygotsky y datblygir unigolion eu galluoedd gwybyddol, a chynyddir 

eu gwybodaeth flaenorol trwy ryngweithio’n gymdeithasol, ac un o’i gyfraniadau mwyaf 

cofiadwy i’r maes oedd model a fathodd y ‘Parth Datblygiad Procsimol’, neu’r PDP (Vygotsky, 

1978, 1987; Macblain, 2014; Crowley, 2017). Mae’r model yn damcaniaethu y gall dysgwyr 

gyflawni lefel estynedig o ddysgu trwy ryngweithio ag oedolion neu gyfoedion mwy profiadol, 

neu berson sy’n fwy gwybodus (Vygotsky, 1978, 1987; Chaiklin, 2003; Abtahi, 2017). Trwy’r 

model hwn, gall dysgwyr casglu a deall y wybodaeth na allent unwaith trwy weithio gyda’r 

person mwy gwybodus, fel tywysydd cyfoedion, cynorthwywyr, athrawon neu oedolion eraill, 

o fewn lefel ychydig yn uwch na’u gallu cyfredol. 

O fewn y Parth Datblygu Procsimol gwelir y cysyniad “sgaffaldio” a ddatblygwyd gan 

olynydd Vygotsky, Jerome Bruner (1974-5, 1983). Wrth sgaffaldio, mae’n bosib addasu’r 

addysgu er mwyn rhoi gefnodaeth unigol i’r dysgwr mewn angen; ac oherwydd mae’r 

cefnogaeth yn byr-dymor, mae’n caniatáu i’r dysgwr ddatblygu annibyniaeth yn ei ddysgu yn 

y pen draw (Van Der Stuyf, 2002; Crowley, 2017). Mae llwyddiant y dechneg sgaffaldio yn 

dibynnu ar effeithiolrwydd cydweithredu rhwng y dysgwr a’r person mwy gwybodus 

(Wearmouth, 2012), ac i blant fel Plentyn ‘A’ sy’n ei chael hi’n anodd gweithio i’w gwblhau tra 

mewn tasgau annibynnol, gallai sgaffaldio fod yn fuddiol wrth ddatblygu eu gallu i weithio’n 

annibynnol yn y pen draw a chwblhau tasgau. Felly, nod yr addysgwr yw i hyrwyddo 

ddatblygiad y dysgwr fel dysgwr annibynnol a ddatryswr problemau. Yn ychwanegol, awgryma 

Van Der Stuyf (2002) y mae’n bosib codi hunan-ddelwedd academaidd y blant ag ADY wrth 

sgaffaldio gan mae’n rhoi’r cyfle i’r athro cynnig adborth positif ar y cyd iddynt, sy’n annog eu 

gymhelliant i ddysgu (van de Pol et al., 2015). 

 

Adfyfyrio a Gwerthuso 

Ar gyfer fy myfyrdod, defnyddiaf Pedair Lens Brookfield a fy ymatebion o’r taflenni BWA 

(gweler Atodiadau D a Dd). Defnyddiaf lensys Brookfield (1998) er mwyn werthuso’r sefyllfa o 

safbwynt: fy mhrofiad fel dysgwr a darpar addysgwr; profiad Plentyn ‘A’; profiadau fy 

nghydweithwyr; a’r digwyddiad yng nghyd-destun y llenyddiaeth lle awgrymaf y camau nesaf 

posib yn addysg Plentyn ‘A’. Yn gyffredinol, mae’r modelau Brookfield a BWA yn effeithiol gan 

ei fod yn caniatáu’r ystyried safbwyntiau na fyddai efallai wedi’u gwerthfawrogi mewn ymarfer 

myfyriol blaenorol neu yn y dyfodol. 

Fel darpar athro, ychydig o brofiad sydd gen i o ddysgu dosbarth o blant; ond fel 

cynorthwyydd dysgu gwirfoddol, arweiniais ymyriadau addysgol myfyrwyr blwyddyn 5 a 6. 

Mae gweithio gyda’r plant hyn yn her werth chweil, ond fel darpar athro, gwerthfawrogaf yr 

anhawster sy’n codi o geisio darparu addysg o ansawdd cyfartal i blant o alluoedd gwahanol. 

Ar ben hynny, gan fynychais ysgol gynradd pan oedd Cyfnod Allweddol 1 dal yn bodoli, roedd 

arsylwi’r Cyfnod Sylfaen yn brofiad rhyfedd. Mae cymaint wedi newid ac roedd dysgu y mae 

gan lawer o blant bellach cadarnhad o anawsterau dysgu yn syndod. Flynyddoedd yn ôl, ni 

chafodd ADY eu derbyn yn gyffredin, ac roedd y stigma o’u chwmpas yn ymddangos yn llawer 

mwy. Amlygodd astudiaethau fel y cyswllt twyllodrus Wakefield rhwng y brechlyn MMR ac 

Anhwylder y Sbectrwm Awtistiaeth (ASA) y cywilydd ynghylch anableddau, ac ar un adeg 

cafodd plant ag anhwylderau emosiynol ac ymddygiadol eu labelu’n syml fel “plant drwg”. 

Fodd bynnag, wrth i addysg symud tuag at ddatblygiad cyfannol y plentyn ac amgylchedd 

dysgu cynhwysol, ymddangosir y mai’r stigma wedi bellach lleihau ac mae’r gymdeithas yn 

fwy derbyniol o’r gwahaniaethau a’r anghenion hyn. 

Gweithiais â Phlentyn ‘A’ yn ystod gwers rhifedd (gweler Atodiad Ch) a cheisiais 

hwyluso ei ddysgu a modelu’r gweithgaredd iddo ef a thri o’i gyfoedion. Tra ymwnaeth y tair 

arall â’r gweithgaredd, ychydig o ddiddordeb a ddangosodd Plentyn ‘A’. Fel yr awgrymwyd 

gan y digwyddiad, gwelir yr athrawes diffyg sylw Child ‘A’ yn anodd ei rheoli, yn enwedig wrth 

iddi ddysgu 29 o fyfyrwyr eraill, gan gynnwys y rhai ohonynt sydd hefyd ag anghenion 

ychwanegol. Wrth ofyn pam na allai, neu nad oedd y plentyn hwn eisiau canolbwyntio, dilynais 

y llwybr ADY, a gwerthfawrogaf yn bellach y mae’n rhaid i fyw â lefelau uchel o ddiffyg sylw 

fod yn anodd i unrhyw un, yn enwedig plant bach sydd ddim yn deall eu sefyllfaoedd neu eu 

gwahaniaethau ac yn weithiau’n derbyn rhwystredigaeth o’u chyfoedion ac athrawon 

oherwydd eu hysgogiadau. 

 Felly, dylai pob argymhelliad ar gyfer addysg Plentyn ‘A’ gynnwys technegau sy’n 

sicrhau ei fod yn derbyn addysg o’r un ansawdd â’i gyfoedion ac, fel yr awgrymaf yn Atodiad 

D, strwythur penodol er mwyn iddo gyrraedd ei botensial llawn. Er allaf awgrymu, edrychaf ar 

dri yn benodol. Yn gyntaf, argymhellaf gynnwys PDP Vygotsky a thasgau gwaith tîm mewn o 

leiaf hanner yr heriau a’r tasgau ffocws yr wythnos. Nid oes unrhyw ffordd gywir i ddefnyddio’r 

PDP, ond mae sicrhau bod Plentyn ‘A’ yn gweithio gyda myfyriwr mwy abl neu gynorthwyydd 

dysgu ar gyfer rhai tasgau nes ei fod yn barod, neu ymddiried ynddo ddigon i weithio’n 

annibynnol hyd nes ei gwblhau, yn hanfodol er mwyn sicrhau ei fod yn cyrraedd ei botensial 

llawn. Fodd bynnag, byddai defnyddio’r dechneg sgaffaldiau i ddysgu annibyniaeth yn 

effeithiol wrth sicrhau bod Plentyn ‘A’ yn dysgu sut i gwblhau tasgau heb oruchwyliaeth (Davis 

et al., 2004; Radford et al., 2014). 

Fy ail argymhelliad fyddai gweithredu amserlen weledol yn yr ystafell ddosbarth ar 

gyfer Plentyn ‘A’ a’i gyfoedion. Cafodd amserlenni gweledol eu rhoi ar waith yn effeithiol gyda 

phlant ASA ac ADCG mewn sawl astudiaeth (Schneider a Goldstein, 2010; Hart Barnett, 2017) 

a gallai amserlen weledol ar gyfer pob plentyn yn ystafell ddosbarth y Cyfnod Sylfaen 

gweithio’n effeithiol i’r rheini sy’n wynebu diffygion sylw neu anghenion dysgu arall. Ymhellach, 

gall hyd yn oed plant sy’n niwro-nodweddiadol elwa o ryw strwythur i’w dysgu heb strwythur 

er mwyn codi ei effeithlonrwydd wrth weithio, a gallai cynnwys pob plentyn yn y broses o greu 

trefn ddyddiol gynyddu nid yn unig cymhelliant ym Mhlentyn A, ond hefyd deimladau o berthyn 

a chynhwysiant. 

Yn olaf, argymhellaf defnyddio CAU/CDU Plentyn ‘A’ er mwyn modelu rhai 

gweithgareddau o amgylch ei ddiddordebau. Caiff cynllunio gweithgareddau o amgylch 

diddordebau plant ei gofnodi mewn llenyddiaeth (Shue, 2009; Pettersen, 2017) a chynhwysir 

y CDU newydd adran ‘Proffil Un Tudalen’ lle fynegir y plant eu diddordebau (SNAPCymru, 

2014). Gwelir y Proffil Un Tudalen yn enghraifft o waith Vygotsky gan awgrymodd Vygotsky y 

mai plant ag ADY yn elwa’n fawr o ddeall eu rhinweddau yn hytrach na’u diffygion (Kugelmass, 

2007), a gallai gweithio gyda diddordebau plentyn annog eu diddordeb mewn cwblhau tasgau 

ac yn sicr yn hyrwyddo’r amcan o ddatblygu system addysg sy’n dysgwr-ganolog. 

 

Casgliad 

Pwrpas yr ymchwiliad yma oedd gwerthuso’n feirniadol ar ddigwyddiad a arsylwyd yn yr 

ystafell dosbarth, gan awgrymu’r camau dysgu ac addysgu nesaf posib. Yn ôl y Safonau 

Proffesiynol ar gyfer Addysgu ac Arweinyddiaeth yng Nghymru (2017), disgwylir i’r ymarferydd 

addysg ddod yn “ddysgwr proffesiynol [sy’n] ymrwymo i ddatblygu, cydweithredu ac arloesi’n 

barhaus drwy gydol ei yrfa” (tud. 8). Gan ddefnyddio’r arddull arsylwi gan gyfranogi a’r 

astudiaeth achos, gwelwyd darlun diddorol o’r unigolyn yn gweithio o fewn ei amgylchedd 

dysgu. Fodd bynnag, oherwydd y cyfnod arsylwi byr, roedd yn amhosibl deall gofynion llawn 

anghenion Plentyn A neu hyd yn oed ei symptomau cyfan. Yn y dyfodol, gallai fod yn fuddiol 

ymestyn y cyfnod ymchwil dros wythnos i gryfhau'r cysylltiadau rhwng ymddygiadau a 

nodweddion y plentyn sy'n nodweddiadol o anhwylderau diffyg sylw. Er gwaethaf hyn, gwelir 

y dull astudiaeth achos yn effeithiol wrth ddarparu cyfrif manwl a realistig o blentyn yn ei 

amgylchedd dysgu a bydd y modd yma, gan gynnwys modd Brookfield o adfyfyrio, yn 

ddefnyddiol mewn ymarfer addysgu er mwyn werthuso gwersi a digwyddiadau dysgu penodol 

o safbwyntiau amrywiol. 

Gan ystyried manylion y digwyddiad beirniadol a’r gwaith ymchwil a dilynodd, gwelir 

nad oes yna ateb syml i’r sefyllfa. Heb labeli’r plentyn na cheisio rhoi diagnosis iddo, gwelir yn 

gryf mae yna anghenion ychwanegol efo sydd angen camau addysgu a dysgu penodol er 

mwyn sicrhau y derbynnir addysg o ansawdd rhagorol sy’n hybu ei ddatblygiad cyfannol a 

ddisgwyliwyd o fewn addysg yr 21ain ganrif. Ar y cyfan, awgryma’r ymwchiliad a’r llenyddiaeth 

cyfatebol y pwysigrwydd a’r fanteision hir-dymor o defnyddio dechnegau damcaniaethol i 

gefnogi a hyrwyddo amgylchedd dysgu gynhwysol sy’n galluogi’r derbyniad i addysg o 

ansawdd rhagorol i bob disgybl, heb neu ag ADY, yng Nghymru. Oherwydd y mae bob achos 

yn wahanol, gwelir gall mwy o ymchwil i mewn i’r meysydd yma gwella ansawdd a nifer y 

technegau effeithiol ar gyfer creu amgylchedd cynhwysol mewn addysg. 

